
REGLUGERÐ 
um (1.) breytingu á reglugerð nr. 1065/2014, um velferð nautagripa. 

 
1. gr. 

Við 12. tl. 1. mgr. 2. gr. reglugerðarinnar bætast orðin „og nautgripir geta legið á.“ 
 

2. gr. 
Við 3. ml. 4. mgr. 7. gr. bætast orðin „og 7. tl. viðauka I.“ 
 

3. gr. 
Eftirfarandi breytingar verða á 8. gr. reglugerðarinnar: 
Í stað orðanna „við aðrar aðstæður og/eða í umhverfi“ í 2. mgr. 8. gr. kemur: annað sem felur í 

sér aðstæður og/eða umhverfi. 
 

4. gr. 
Eftirfarandi breytingar verða á 14. gr. reglugerðarinnar: 
a. Í stað orðanna „handsama gripi“ í 5. mgr. kemur: festa gripi. 
b. Í 6. mgr. fellur brott „og fjósum byggðum fyrir gildistöku reglugerðar þessarar.“ 
 

5. gr. 
Við 16. gr. reglugerðarinnar bætist ný málsgrein sem orðast svo: 
Eldvarnir skulu vera í samræmi við ákvæði byggingarreglugerðar nr. 112/2012. 
 

6. gr. 
Eftirfarandi breytingar verða á 17. gr. reglugerðarinnar: 
a. 1. mgr. orðast svo: Allir nautgripir skulu komast á beit á grónu landi í átta vikur hið minnsta 

á tímabilinu frá 15. maí til 15. október ár hvert. Undanskildir eru kálfar fæddir á viðkomandi 
ári svo og graðnaut. Aðgangur að útigerði uppfyllir ekki kröfur um útivist á grónu landi. 

b. Í stað orðanna „sem tekur mið af þörfum viðkomandi gripa“ í 2. mgr. 17. gr. kemur: með 
a.m.k. þremur veggjum og þaki. 

 
7. gr. 

Á eftir 17. gr. reglugerðarinnar kemur ný grein, 18. gr. ásamt fyrirsögn, svohljóðandi: 
Öryggi og velferð mjólkurkúa. 

Tryggja skal að mjólkurkýr séu mjólkaðar eftir þörfum, að jafnaði a.m.k. tvisvar sinnum daglega 
nema í lok mjaltaskeiðs og að velferð mjólkurkúnna sé ekki stefnt í hættu. Til staðar skal vera vara-
búnaður, dælur og/eða rafstöðvar sem hægt er að tengja við kerfi fjóssins með auðveldum hætti. 

 
8. gr. 

Eftirfarandi breytingar verða á bráðabirgðaákvæði reglugerðarinnar: 
a. 1. mgr. orðast svo: 

Þrátt fyrir 5. mgr. 6. gr. og 2. mgr. 14. gr. er heimilt til 31. desember 2034, í fjósum sem 
byggð eru fyrir gildistöku reglugerðar þessarar, að binda með hálsbandi eða loka á básum kýr 
og kvígur sem eiga minna en þrjá mánuði í burð, sé þess gætt að rými sé nægilegt fyrir þær 
skv. 1. mgr. 6. gr. 

b. 2. mgr. orðast svo: 
Lausagöngufjós byggð fyrir gildistöku reglugerðar þessarar skulu fyrir 31. desember 2034 

uppfylla skilyrði fyrir legubása skv. 1. tl. viðauka I. 

9. gr. 
Reglugerð þessi er sett með heimild í lögum nr. 55/2013 um velferð dýra og lögum nr. 25/1993 

um dýrasjúkdóma og varnir gegn þeim. Reglugerðin öðlast þegar gildi. 
 

Matvælaráðuneytinu, 30. mars 2022. 
 

Svandís Svavarsdóttir. 
Kolbeinn Árnason. 

 
 

VIÐAUKI I 
Lágmarksstærðir húsa, innréttinga, stía og búnaðar. 

 
1. Legubásar: 

Gripir Mesti aldur, mán. 
(mesta þyngd, kg) Breidd, m  

Lengd, m Lengd, m 
Lokað fram úr bás Opið fram úr bás 

Kálfar 6 mán. 
(u.þ.b. 150 kg) 0,7 1,8 1,65 

Aðrir nautgripir 18 mán. 
(u.þ.b. 350 kg) 0,9 2,1 1,95 

Aðrir nautgripir > 18 mán. 
(350-550 kg) 1,1 2,4 2,25 

Aðrir nautgripir > 18 mán. 
(> 550 kg) 1,15 2,5 2,35 

 
i. Hæð aftari báskants frá flór eða rimlagólfi skal vera að lágmarki 15 cm og að hámarki 25 cm 

að mottu meðtalinni. 
ii. Halli legubása skal að lágmarki vera 3% og að hámarki vera 8%. 

iii. Í rýmum fyrir mjólkurkýr skal vera einn legubás á hverja kú. Í fjósum með mjaltaþjónum er 
heimilt hafa 5% fleiri kýr en bása. 

iv. Fjós byggð fyrir gildistöku reglugerðar þessarar mega vera með allt að 10% frávik frá ofan-
greindum lágmarksmálum. 

 
Lengd legubása, þar sem lokað er fram úr básnum, skal mæld frá aftari báskanti að vegg. 
Lengd legubása, þar sem opið er fram úr bás, skal mæld frá aftari báskanti að fremri báskanti eða 

að fremri mörkum mótlægs legubáss. 
Breidd legubása skal mæld frá miðju milligerða. 
 

2. Stíur án legubása/legusvæði: 

Gripir Mesti aldur, mán. 
(mesta þyngd, kg) 

Rimlagólf – Heildar-
stærð, m²/grip 

Kálfar 6 mán. 
(u.þ.b. 150 kg) 1,5 

Aðrir nautgripir 6-12 mán. 
(150-300 kg) 1,7 

Aðrir nautgripir 18 mán. 
(u.þ.b. 350 kg) 2,0 

Aðrir nautgripir > 18 mán. 
(350-550 kg) 2,5 

Aðrir nautgripir > 18 mán. 
(> 550 kg) 3,0 

i. Í stíum með sérstöku legusvæði skal legusvæðið rúma alla gripi stíunnar. 

ii. Gólfbitar í stíum skulu vera klæddir með gúmmíefni eða öðru mjúku efni. Gildir fyrir fjós byggð 
eftir gildistöku þessarar reglugerðar. 

 
3. Átpláss í lausagöngufjósum og stíum: 

Gripir Mesti aldur, mán. 
(mesta þyngd, kg) 

Breidd á átplássi,  
m/á grip 

Kálfar < 100 kg 0,30 
Kálfar 6 mán. 

(u.þ.b. 150 kg) 0,40 
Ungneyti 18 mán. 

(u.þ.b. 350 kg) 0,50 
Ungneyti > 18 mán. 

(350-550 kg) 0,55 
Mjólkurkýr Allar 0,60 
Allir gripir > 550 kg 0,65 

 
i. Allir gripir skulu komast samtímis að fóðri. Ef tryggt er að ferskt fóður sé aðgengilegt allan 

sólarhringinn og stærð og hönnun stíunnar er með þeim hætti að sterkari gripir geti ekki einokað 
átplássið er nægjanlegt að þriðjungur gripa geti étið samtímis. 

ii. Í nýjum fjósum skal fóðurgangur vera að minnsta kosti 10 cm hærri en það gólf sem gripir 
standa á nema tæknibúnaður við fóðrun geri það ómögulegt. Fóðurgangur skal þó aldrei vera 
lægri en það gólf sem gripir standa á, hvorki í nýjum fjósum né gömlum. 

 
4. Breidd á rimlum: 

Gripir Mesti aldur, mán. 
(mesta þyngd, kg) 

Minnsta 
rimlabreidd, mm 

Mesta rifubreidd, 
mm 

Kálfar 3 mán. 
(u.þ.b. 100 kg) 50 25 

Aðrir nautgripir 6 mán. 
(u.þ.b. 150 kg) 100  30 

Aðrir nautgripir > 6 mán.  120  40 
 

i. Fjós byggð fyrir gildistöku reglugerðar þessarar mega vera með allt að 10% frávik frá ofan-
greindum lágmarksmálum. 

 
5. Burðarstíur. 

i. Lausagöngufjós með yfir 25 kýr skulu að lágmarki vera með eina burðarstíu fyrir hverjar 
byrjaðar 25 kýr. 

ii. Stíurnar skulu að lágmarki vera 9 m² og stysta hlið ekki undir 3 m og þannig innréttaðar að 
kýrnar geti auðveldlega snúið sér við. 

 
6. Breidd á flórum: 

Gripir Mesti aldur, mán. 
(Mesta þyngd, kg) 

Breidd á flór upp 
við fóðurgang, m 

Breidd á flór milli 
legubása, m 

Kálfar 6 mán. 
(u.þ.b. 150 kg) 2,20 1,30 

Aðrir nautgripir 18 mán. 
(u.þ.b. 350 kg) 2,50 1,50 

Aðrir nautgripir > 18 mán. 
350-550 kg 2,90 2,15 

Allir gripir > 550 kg 3,00 2,30 
 

i. Fjós byggð fyrir gildistöku reglugerðar þessarar mega vera með allt að 10% frávik frá ofan-
greindum lágmarksmálum. 

 
7. Aðgengi að vatni: 

i. Við brynningu með drykkjarskál skulu ekki vera fleiri en 6 fullorðnir gripir um skálina. 
ii. Við brynningu með vatnskörum skulu ekki vera fleiri en 18 fullorðnir gripir á hvern metra af 

drykkjarkari. 
iii. Lágmarksrennsli drykkjarskála skal vera 10 lítrar á mínútu. 

 
8. Loftræsting og hljóðvist: 

i. Miða skal við að útreiknuð afkastageta loftræstingar sé að minnsta kosti 200 m³/klst. á hverja 
varmaframleiðslueiningu. Við útreikning á varmaframleiðslueiningum skal hver borin kýr telja 
1,0 einingu og hver gripur í uppeldi 0,5 einingar. 

ii. Magn hættulegra lofttegunda skal að jafnaði ekki vera meira en sem hér segir. 
 

Lofttegund Styrkleiki 
CO2 3.000 ppm 
NH3 20 ppm 
H2S 0,5 ppm 

 
9. Básafjós: 

i. Báslengd, mæld frá aftanverðum jötukanti að flór, skal vera að lágmarki 140 cm. Hjá full-
orðnum kúm skulu básarnir vera að lágmarki 145 cm langir. Skilyrði í þessum lið gilda um öll 
fjós. 

ii. Básbreidd, mæld frá miðju milligerða, skal vera að lágmarki 110 cm. 
iii. Herðakambsslá skal ekki vera lægri en 135 cm. 
iv. Opnir flórar skulu ekki vera dýpri en 25 cm. 
v. Hæð fasts jötukants frá básgólfi skal vera að hámarki 20 cm. 

vi. Átsvæði skal vera að minnsta kosti 5 cm hærra en það gólf sem gripir standa á. 
vii. Flórristar: Breidd teina skal að lágmarki vera 16 mm; rifubreidd skal að hámarki vera 36 mm. 

 
 

VIÐAUKI II 
Mat á holdum og holdastigi. 

 
Við mat á fóðrun nautgripa skal nota 5 stiga kvarða með helmingaskiptingu ef þurfa þykir. Ávallt 

skal miða við að holdastig nautgripa sé ekki lægra en 2,5 nema í undantekningartilvikum ef gripur er 
í hárri nyt. Í þeim tilvikum skal holdastig þó ávallt vera hærra en 2. 

Gripir sem ganga úti við allan ársins hring skulu ávallt vera með holdastig að lágmarki 3. 

Stigun Lýsing Mynd 
1 Nautgripur er mjög horaður. 

Hver hryggjarliður er vel sýnilegur og hryggur líkist 
sagarblaði. Svæði milli hryggjar og þverþorna eru 
djúpt innsokkin. 
Mjaðmahorn og setbein eru mjög skörp og bara 
hulin húð. Djúp gróf með engri fitu við hala. 
Hárafar úfið. 

 
2 Stakir hryggjarliðir sýnilegir. 

Svæði milli hryggjar og þverþorna eru greinilega 
djúp. 
Meirihluti þverþorna sjáanleg. 
Mjaðmahorn og setbein eru hvöss og greinileg. 
Engin fita finnst á setbeinum. 
Greinileg gróf með lítilli fitu við hala. 

 
2,5 Hryggjarsúla er hvöss og stendur út. 

Mjaðmahorn og setbein eru hvöss og greinileg. 
Ef þreifað er eftir því þá er greinileg fita á set-
beinum. Að lágmarki helmingur þverþorna hulinn. 

 
3 Afrúnaður hryggur. 

Svæði milli hryggjar og þverþorna lítillega inn-
dregin. 
Ávöl mjaðmahorn. 
Sinar við halarót sýnilegar. 
Þunnt fitulag í halagróp. 

 
3,5 Afrúnaður hryggur og hryggjarliðir ekki greinilegir. 

Svæði milli hryggjar og þverþorna nánast beinn 
halli, ekki eða lítið inndregið. 
Ávöl mjaðmahorn og sinar við halarót að nokkru 
huldar fitu. 
 

 
4 Flatar malir, hryggjarliðir vart sýnilegir. 

Endar þverþorna sjáanlegir. Sinar ekki sýnilegar í 
kringum halarót. 
Fitufylling í halagróp. 

Stigun Lýsing Mynd 
4,5 

 
 
 
 
5 

Flatar malir, eða lítillega bogadregið út á við frá 
hrygg til þverþorna. 
Endar þverþorna ekki sjáanlegir, setbein ekki sján-
leg. 
 
Mjaðma- og hryggbein hulin fitu. 
Halagróp fyllt með fitu þannig að fellingar myndast. 

 
__________ 

 
B-deild – Útgáfudagur: 31. mars 2022 

